ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

Անհրաժեշտությունը։ 	«Հայաստանի Հանրապետության 2023 թվականի պետական բյուջեի մասին» Հայաստանի Հանրապետության օրենքում և Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ կատարելու մասին» ՀՀ կառավարության որոշման նախագծի ընդունման անհրաժեշտությունը պայմանավորված է 1022 դասիչի Գյուղատնտեսության խթանման ծրագրի 12005 Գերմանիայի զարգացման վարկերի բանկի (KFW) հետ համատեղ գյուղատնտեսության ոլորտում ապահովագրական համակարգի ներդրման փորձնական ծրագրի իրականացման համար պետական աջակցություն և 1134 դասիչի  «Գլոբալ էկոլոգիական հիմնադրամի աջակցությամբ իրականացվող «Հայաստանում արտադրողականության աճին ուղղված հողերի  կայուն կառավարում» դրամաշնորհային ծրագրի շրջանակներում ֆինանսական փաթեթների տրամադրում» միջոցառումների ոչ ֆինանսական և ֆինանսական ցուցանիշների ճշգրտման և համապատասխանեցման անհրաժեշտությամբ։
Ընթացիկ իրավիճակը և խնդիրները։ ՀՀ կառավարության 2019 թվականի հոկտեմբերի 24-ի թիվ 1485-Լ որոշմամբ հաստատված Գյուղատնտեսության ոլորտում ապահովագրական համակարգի ներդրման փորձնական ծրագրի իրականացման համար պետական աջակցության ծրագիրը (այսուհետ` ծրագիր) մեկնարկել է 2019 թվականին՝ երկու մշակաբույսի ապահովագրությամբ։ Ներկայումս ապահովագրվում է մեկ տասնյակից ավել մշակաբույսեր՝ գարնանային ցրտահարություն, երաշտ, կարկուտ և հրդեհ ռիսկերից։
Համաձայն Գյուղատնտեսությունը ապահովագրողների ազգային գործակալություն ՀԿ-ի կողմից տրամադրված տեղեկատվության՝ 2023 թվականի ապրիլի 30-ի դրությամբ կնքվել է 6558 ապահովագրության պայմանագիր՝ շուրջ 7483 հա մակերեսի ապահովագրության համար, համախառն ապահովագրավճարը կազմել է շուրջ 1,8 մլրդ դրամ։ Ծրագրի շրջանակում իրականացվում է ապահովագրավճարի չափի սուբսիդավորվում՝ 50-60 տոկոսով։
ՀՀ կառավարության 2021 թվականի մարտի 4-ի N 275-Ա որոշմամբ հավանության է արժանացել 2021 թվականի փետրվարի 12-ին ստորագրված՝ «Հայաստանի Հանրապետության և Ապահովագրությամբ դիմակայման ներդրումային հիմնադրամի և ԲլուՕրչարդ Ֆայնենս ՍՊԸ-ի միջև «Աջակցություն գյուղատնտեսության ապահովագրական համակարգին» ֆինանսավորման համաձայնագիրը հաստատելու մասին» Հայաստանի Հանրապետության նախագահի հրամանագրի նախագիծը։ Վերջինիցս բխող Գյուղատնտեսության ոլորտում ապահովագրական համակարգի ներդրման փորձնական ծրագրի իրականացման համար պետական աջակցության ծրագրի ենթադրամաշնորհային համաձայնագիրը (այսուհետ՝ Համաձայնագիր) կնքվել է 2021 թվականի ապրիլի 8-ին։ Համաձայն Համաձայնագրի 1-ին կետի 5-րդ ենթակետի առաջնահերթ օգտագործվելու է  Ապահովագրությամբ դիմակայման ներդրումային հիմնադրամի (ԱԴՆՀ) միջոցները՝ 700.000 եվրո։
Առաջին մասհանման հայտի շրջանակում շուրջ 27.0 մլն դրամի ֆինանսական  միջոցի փոխանցման ձգձգման և միջոցառման շրջանակում անհրաժեշտ ֆինանսական միջոցների բացակայության պատճառներով ի հայտ են եկել խնդրիներ՝ ՀՀ կառավարության 2019 թվականի հոկտեմբերի 24–ի N 1485-Լ որոշմամբ հաստատված Գերմանիայի զարգացման վարկերի բանկի (KFW) հետ համատեղ գյուղատնտեսության ոլորտում ապահովագրական համակարգի ներդրման փորձնական ծրագրի ֆինանսավորման հետ կապված։          
Արդյունքում առաջացած պարտավորությունները մարելու և ծրագրի անխափան ընթացքն ապահովելու նպատակովՀՀ էկոնոմիկայի նախարարության կողմից իրականացվել է վճարումներ պետական բյուջեով նախատեսված համաֆինանսավորման միջոցներից։ Մասնավորապես համաֆինանսավորման բաղադրիչով 2019-2023թթ ընթացքում պետ բյուջեից վճարվել է մոտ 696.1 մլն դրամ: Իսկ Գերմանիայի զարգացման վարկերի բանկի (KFW) ի կողմից վճարման շրջանակներում 2019-2023թթ ընթացքում վճարվել է մոտ 533.5 մլն դրամ (1 226.8 մլն EUR): 
Արդյունքում տարիների ընթացքում խափարվել է pari passu (50/50) սկզբունքը և 1022 դասիչի Գյուղատնտեսության խթանման ծրագրի 12005 միջոցառման շրջանակում ի հայտ են եկել խնդիրներ կապված ֆինանսական և ոչ ֆինանսական ցուցանիշները ճշգրտելու հետ։
Տվյալ բնագավառում իրականացվող քաղաքականությունը։ Գյուղատնտեսության ոլորտում իրականացվող քաղաքականությունն ուղղված է գյուղատնտեսության ինտենսիվացմանը, արտադրողականության բարձրացմանը, հողային ռեսուրսների նպատակային և ջրային ռեսուրսների խնայողաբար ու արդյունավետ օգտագործմանը, պարենային անվտանգության ապահովման մակարդակի բարձրացմանը, անասնաբուծության և բուսաբուծության զարգացմանը, արդիական տեխնոլոգիաների ներդրմանը, արտադրված արտադրանքի իրացմանն ու արտահանման խթանմանը, գյուղատնտեսական ամբողջ արժեշղթայում ընդգրկված սուբյեկտների ավելացմանը։ 
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ: ՀՀ կառավարության 2021-2026թթ.-ի ծրագրով նպատակ է դրվել առաջիկա 5 տարիներին ներդնել գյուղատնտեսական մշակաբույսերի ամբողջական ապահովագրությունը՝ ներառելով հիմնական մշակաբույսերը, ընդլայնել ապահովագրվող ռիսկերի ցանկը, աշխարհագրությունը՝ ներառելով բոլոր մարզերը, ստեղծել նախադրյալներ կենդանիների ապահովագրության ներդրման համար։ Հայաստանի Հանրապետության գյուղատնտեսության ոլորտի տնտեսական զարգացումն ապահովող հիմնական ուղղությունների 2020-2030 թվականների ռազմավարության «Դիվերսիֆիկացում և ռիսկերի կառավարում» սկզբունքում և «Բարձրացնել գյուղատնտեսության ոլորտի մրցունակությունը և արդյունավետությունը» առաջնահերթությունում կարևորվում է ապահովագրական համակարգի աստիճանական ներդրումը։ 
[bookmark: _Hlk132880630]Կարգավորման նպատակը և բնույթը։ Նախագծով առաջարկվող փոփոխությունները նպատակ ունեն ճշգրտել որոշ ծրագրերի արդյունքային և ֆինանսական ցուցանիշները: Մասնավորապես.
· Համաձայն ՀՀ Էկոնոմիկայի նախարարության ԳՏՏԶ ԾԻԳ ՊՀ կողմից ստացված գրության 2023թ. ՀՀ Պետական բյուջեով նախատեսված 1134 «Ենթակառուցվածքների և գյուղական ֆինանսավորման աջակցություն» վարկային և դրամաշնորհային ծրագրերի համաֆինանսավորման գումարների գծով առաջացել են տնտեսումներ և քանի որ 1134 ծրագրի միջպետական համաձայնագրերի ժամկետի ավարտը սահմանված է 31.03.2023թ., ուստի տնտեսված համաֆինանսավորման միջոցները ենթակա են վերադարձման: Քանի որ վերադարձված գումարները հանդիսնում են համաֆինանսավորման միջոցներ, ապա առաջարկում ենք 1134-12002 ծրագրի 1792.3 հազար դրամ և 1134-12004 ծրագրի 34764.6 հազար դրամ տնտեսված գումարները ուղղել 1022 «Գյուղատնտեսության խթանման ծրագրի» համաֆինանսավորման բաղադրիչին: 
· Սույն նախագծով նախատեսվում է նաև 1022 ծրագրի շրջանակներում (ելնելով ծրագրին մասնակից ապահովագրական ընկերությունների կանխատեսումներից միջոցառման ֆինանսական ցուցանիշը ավելացնել 371.6 մլն դրամ, որից 285.6 մլն դրամը պաշտոնական դրամաշնորհի հաշվին ավելացվող գումարին է, իսկ 86.0 մլն դրամը նախատեսվում է ավելացնել համաֆինանսավորման միջոցները: Սույն նախագծի շրջանակներում վերոնշյալ միջոցառման համաֆինանսավորման նպատակով 86.0 մլն դրամի հատկացումը դիտարկվել է ՀՀ 2023 թվականի պետական բյուջեով ՀՀ էկոնոմիկայի նախարարության ընդհանուր հատկացումների շրջանակներում: Մասնավորապես 1134 ծրագրից տնտեսված միջոցները 36 556.9 հազար դրամի չափով ուղղվել են 1022 ծրագրի համաֆինանսավորման միջոցներին, իսկ մնացած պահանջվող ` 49 443.1 հազար դրամը (86 000.0-36 556.9) առաջարկվում է հատկացնել 1022 ծրագրի 12001 «Գյուղատնտեսական վարկերի տոկոսադրույքների սուբսիդավորում» միջոցառման գումարներից: 
Միաժամանակ տեղեկացնում ենք, որ առաջարկվող նվազեցման արդյունքում հետագայում ՀՀ պետական բյուջեի հաշվին նշված գումարի չափով ֆինանսական միջոցների վերականգնման անհրաժեշտություն չի առաջանա:
· Նախագծով նույնպես առաջարկվում է 1022 դասիչի Գյուղատնտեսության խթանման ծրագրի 12005 միջոցառման շրջանակում տեխնիկական վրիպակի պատճառով սահմանված ոչ ֆինանսական ցուցանիշը (առաջին կիսամյակի և ինն ամսվա համար՝ 10000 հա) ուղղել և սահմանել հստակեցված ֆինանսական ցուցանիշ՝ ծրագրի իրականացման ընթացքն ապահովելու համար, ինչն էլ իր հերթին կհամապատասխանի ծրագրի pari passu (50/50) սկզբունքին։ 

Նախագծի մշակման գործընթացում ներգրավված ինստիտուտները և անձինք։
Նախագիծը մշակվել է Էկոնոմիկայի նախարարության կողմից: 

Ակնկալվող արդյունքը։ Նախագծի ընդունումը կնպաստի միջոցառման արդյունավետ իրականացմանը և միջազգային համաձայնագրով սահմանված pari passu (50/50) սկզբունքի պահպանմանը:

